
VENDIM 

Nr. 714, Datë 15.10.2020  

“Për mos klasifikimin si përqendrim të transaksionit lidhur me ndryshimin e strukturës së 
tërthortë të pronësisë së shoqërisë One Telecommunications SHA” 

 
Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 15.10.2020, shqyrtoi çështjen me: 

Objekti: Mos klasifikimi si përqendrim i transaksionin lidhur me ndryshimin e 
strukturës së tërthortë të pronësisë së shoqërisë One Telecommunications 
SHA.  
 

Baza Ligjore: Nenet 2, 10-12, neni 24, germa d, dhe nenet 53-64 të Ligjit Nr. 9121, datë 
28.07.2003 “Për Mbrojtjen e Konkurrencës”, i ndryshuar, Rregullorja “Për 
zbatimin e procedurave të përqendrimit të ndërmarrjeve”, Udhëzimi “Për 
formën e njoftimit të përqendrimit”.  
 

Komisioni i Konkurrencës, pas shqyrtimit të relacionit të Sekretarit të Përgjithshëm,  
 

VËREN SE : 

Transaksioni  

Pranë Autoritetit të Konkurrencës, është depozituar njoftimi lidhur me  ndryshimin e strukturës së 
tërthortë të pronësisë së shoqërisë One Telecommunications SHA. 

• ATI Albanian Telecom Invest Limited (ATI Limited) është një shoqëri aksionare me 
përgjegjësi të kufizuar e themeluar dhe e organizuar sipas ligjeve të Qipros, me përfitues fundor 
Z. Spas Roussev, e cila është krijuar me qëllim për të krijuar e vetme ose në bashkëpunim me të 
tjerë në çdo vend të botës biznesin e një shoqërie investimesh, etj.  

• Albania Telecom Invest AD (ATI) është një shoqëri e themeluar sipas legjislacionit të 
Bullgarisë, me objekt aktiviteti: investime dhe aktivitete në fushën e telekomunikacioneve si dhe 

çdo aktivitet tjetër që nuk ndalohet nga legjislacioni i Republikës së Bullgarisë. Shoqëria zotërohet 
100% nga ATI Albanian Telecom Invest Limited. 

• RSC Investments B.V është një shoqëri e themeluar dhe organizuar sipas ligjeve të 
Holandës me aksionar të vetëm shoqërinë bullgare River Styxx Capital EAD (RSC EAD), ku kjo 
e fundit kontrollohet 100% nga Z. Elvin Guri. Emri i shoqërisë RSC Investments B.V është 
ndryshuar dhe  në vijim është Guri Enterprises B.V.  

• Z. Atanas Dobrev, është person fizik me shtetësi Bullgare, lindur në Varna, Bullgari, me 
nr.ID 385232769. 

Palët në marrëveshje nuk janë aktive në tregun shqiptar por realizojnë të ardhura në Shqipëri 
nëpërmjet shoqërisë One Telecommunications SHA.  

• One Telecommunications SHA është një shoqëri aksionare e themeluar sipas legjislacionit 
shqiptar, me objekt aktiviteti: ndërtimin, zotërimin, operimin dhe ofrimin e rrjetit publik të 
telefonisë së lëvizshme të standartit GSM, të ofrojë shërbimin e roamingut ndërkombëtar, etj. Në 
mbledhjen e Asamblesë së Përgjithshme datë 22 Korrik 2020 është miratuar implementimi i emrit 
të shoqërisë nga Telecom Albania SHA në One Telecommunications SHA. 
 
 Me Vendimin nr. 610, datë 10.04.2019 “Mbi autorizimin e përqendrimit të realizuar nëpërmjet 
përftimit të kontrollit të shoqërisë Telekom Albania SHA nga shoqëria Albania Telecom Invest 
AD”, Komisioni i Konkurrencës autorizoi përftimin e kontrollit të shoqërisë Telekom Albania 
SHA nga shoqëria Albania Telecom Invest AD në Bullgari. 

Vlerësimi i transaksionit                                                                                                                                                                                                                                                                                                                                                                                                                                                       

Sipas informacionit të depozituar me shkresën Nr.339, datë 21.09.2020, (i) një marrëveshje e datës 
31.07.2020 ndërmjet Z. Atanas Dobrev dhe Z. Spas Roussev dhe (ii) një marrëveshje të lidhur 
midis palëve Z. Anastas Dobrev dhe River Styxx Capital EAD, do të ndodhin ndryshime në kuotat 
e shoqërive si më poshtë: 

Në muajin Mars 2020, lidhet marrëveshje mes River Styxx Capital EAD dhe Albanian Telecom 
Invest Limited, nëpërmjet të cilës River Styxx Capital EAD ka përfituar 289 Aksione të Klasës A 
që përfaqësojnë 16.07% të të drejtave të votës në ATI Limited ose (20.50% të aksioneve),  

Po në muajin Mars 2020, me marrëveshje, Z. Atanas Dobrev ka përfituar 597 Aksione të Klasës 
A që përfaqësojnë 33.20% të të drejtave të votës në ATI Albanian Telecom Invest Limited. Pas 
shitjes së aksioneve, Z. Spas Roussev do të mbajë 114 aksione të klasës B që përfaqësojnë 50.72% 
të të drejtave të votës në Albanian Telecom Invest Limited duke zotëruar kontrollin e shoqërisë. 
Pas dy marrëveshjeve, e drejta e votës në shoqëri do të ndahet 16.07% nga River Styxx Capital 
EAD; 33.2% nga Z. Atanas Dobrev dhe 50.72% nga Z. Spas Roussev. 

Më datë 31.07.2020, në Sofje, ndërmjet Z. Atanas Dobrev dhe Z.Spas Roussev lidhet marrëveshja 
e shit-blerjes me objekt shkëmbim asetesh sipas kuotave, opsioneve dhe huave të përshkruara në 
këtë marrëveshje. Kjo marrëveshje do të rregullohet sipas ligjit Bullgar. 

Gjithashtu Z. Atanas Dobrev, nuk ka aktivitet tjetër ekonomik ose të kontrollojë të paktën një 
ndërmarrje tjetër sipas nenit 10, pika 1/b “Përqendrimi i Ndërmarrjeve” të Ligjit Nr. 9121, datë 

28.07.2003 “Për Mbrojtjen e Konkurrencës”, i ndryshuar. 

Transaksionet e shitblerjes së aksioneve tek shoqëria Albanian Telecom Invest Limited nuk kanë 
ndikuar në kontrollin e shoqërisë Albania Telecom Invest AD e cila vazhdon të mbahet nga Z.Spas 
Roussev dhe Guri Enterprises BV. 

Bazuar në transaksionet e mësipërme Z. Elvin Guri do të kontrollojë në mënyrë indirekte 54.2% 
të aksioneve në Albania Telecom Invest AD përmes Guri Enterprises BV (35%) dhe pjesëmarrjes 
së River Styxx Capital EAD në ATI Albanian Telecom Invest Limited (19.2%), ndërsa Z.Atanas 
Dobrev do të kontrollojë në mënyrë indirekte 45.8% përmes ATI Albanian Telecom Invest 
Limited. 

Kontrolli mbi Albania Telecom Invest AD dhe aktualisht mbi shoqërinë target One 
Telecommunications SHA do të vazhdojë të ushtrohet bashkërisht nga ATI Albanian Telecom 
Invest Limited dhe Guri Enterprises BV. 

Për sa më sipër, vlerësojmë se transaksioni i njoftuar nuk plotëson kriteret e nenit 10 të Ligjit 
9121/2003 ‘‘Për mbrojtjen e Konkurrencës”, i ndryshuar.  

Gjithashtu  në zbatim të udhëzimit ”Mbi kontrollin e përqendrimeve ndërmjet ndërmarrjeve”,  pika 
4 “Koncepti i përqendrimit” dhe pika 1.6, “Ristrukturimi i brendshëm”, jemi para rastit ku ky 
transaksion nuk përbën një ndryshim të qëndrueshëm kontrolli. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të Ligjit Nr. 9121, 
datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Mos klasifikimin si përqendrim të transaksionin lidhur me  ndryshimin e strukturës së 
tërthortë të pronësisë së shoqërisë One Telecommunications SHA.  

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

 

 Ky vendim hyn në fuqi menjëherë.  
 

KOMISIONI I KONKURRENCËS 


